
Nou kapab dir avek lepep Seselwa
ki ozordi SPPF, alyas Parti
Lepep pe les dimoun soufer, me

ki le moman ki eleksyon i pros, zot pou
komans aste dimoun avek larzan Arab.
Larzan in fini ganny donnen par milyon
dan bann gro ‘brief case’, me ziska
prezan SPPF pa oule partaz sa larzan
avek dimoun ki dan bezwen. Ki kalite
leker sa bann swadizan dirizan i annan?
Akoz ki zot les zot siporter kontinyen
pas dan sitan soufrans san ki zot vin ed
sa bann dimoun? Sanmenm sa ki ou
apel en leker pour tou Seselwa? Aret
anbet dimoun, don.

Gro ‘brief case’ dolar
Se en dimoun ki travay dan Maison du
Peuple e ki ase pre avek Mr. Michel ki’n
dir ki son leker i fermal letan i war sa kan-
tite larzan ki SPPF pe gannyen, me selman
letan dimoun i vin tap zot laport, zot dir ki
zot napa. I azoute ki sak fwa ki en vizit i
ganny fer dan pei Arab, oubyen enn sa
bann gro sef i desann isi dan son avyon
prive, parfwa i annan ziska 3 briefcase
dolar ki ganny donnen pour SPPFfer zot
travay politik. Me malerezman personn pa
konnen kote sa bann larzan pe ganny garde
ziska prezan. Sa dimoun i menm dir ki sa
ki fer son leker pli fermal ankor se letan i
war bann vye militan SPPF vin rod en led
pou pey zot bil delo oubyen elektrisite, e
zot ganny trete koman bann dernyen
dimoun. 

Detrwa pe byen pase selman
Sa ki tris avek sa larzan Arab, se lefe ki
serten gro madanm ek gro imsye pe byen
pase. Serten ki deza annan biznes e ki
mank en pe larzan pou fer biznes vin pli
gro pe ganny akout R50,000, 100,000, e i
menm annan enn ki’n ganny 200,000 pou

agrandi son biznes. Sa bann larzan i ganny
donnen anba-anba e tou tranzaksyon i
ganny fer avek ‘cash’. Sanmenm sa parti
politik ki pran zentere lepep Seselwa, olye
zot pli enterese pou ed zot dalon ki deza
annan bokou? Apre sa bann menm dimoun
ya vin dir nou fer sakrifis, kan zot avek zot
bann dalon pe donn bal dan larzan ki
sipoze al pour lepep Seselwa ki pe soufer
akoz zot prop move stratezi.

SPPF fodre partaz sa larzan
SPPF in met nou pep dan en sitiasyon kot
nou pe soufer bokou avek bann pri marsan-
diz vreman ser. Zot in vann nou pei avek

bann gro imsye Arab. Eski i pa normal
aprezan pour zot partaz sa bann larzan ki
vin dan ‘brief case’ avek lepep Seselwa?
Sa pa sipoze zis pou aste dimoun avek, me
plito, zot annan en lobligasyon moral pou
asiste tou dimoun ki pe soufer. I pa aksept-
ab pour okenn reprezantan SPPFdir ki i
napa larzan. Parti SPPF in ganny en ta
milyon dolar, alors zot bezwen ed dimoun.
Sa larzan i bezwen ganny servi pou soulaz
nou pep. Aret egois, aret ipokrit e servi sa
bann dolar zis pour eleksyon. Dimoun pe
mor lafen e zot, zot pe rod zis aste dimoun
pou reste o-pouvwar? Larzan Arab fodre
ganny partaze avek lepep ki pe soufer.

Granmoun i dir fer atansyon, akoz sa ki
ou zet ek lipye, ou ranmas avek

labous. SPPF i montre nou ki sa bann
parol i vre e tre enportan pou gard an-tet.
Me selman zot pa zanmen aprann zot
leson. 

Detrwa lannen pase, Gouvernman
SPPF - James Michel ti Vis-Prezidan e osi
responsab pour lapolis - ti pran desizyon
pou pous anviron 10 zofisye lapolis pli
sinyor. Dapre zot, sa bann pozisyon ti pe al
ganny aboli e nenport ki fason sa bann
zofisye pa ti pe fer zot louvraz, e lapolis ti
bezwen ganny reformen. Sa bann zofisye
ti bezwen al devan lakour pou debat zot
ka, e finalman lakour ti donn zot domaz
pour aksyon malonnet gouvernman. 

Ozordi nou war sa bann menm dimoun
ki ti ganny en gran koudpye pe ganny ran-
mase avek labous!  Mr. Kisnan Labonte, ki

ti Depite Komisyonner i fek ganny
apwente Mazistra. Si i annan sa kapasite,
eski i pa ti pou kapab fer travay
Komisyonner Lapolis e sov nou loner kon-
man en nasyon? Mr. Maxime Tirant fek
ganny apwente Sirentan Prizon. I ti ganny
pouse koman en Asistan Sirentandan dan
lapolis! Ankor enn fwa, eski i ti devret pe
asise pandan tou sa letan? Ki kantite bene-
fis ki nou pei in perdi?

Nou demande ki tou lezot zofisye
lapolis ki’n ganny met dekote par malis i
aprezan reganny en sans pou servi zot pei.

Nou dan SNP, nou kontan ler nou
konpatriot i ganny rekonnet pour zot vre
valer e non pa ganny viktimize akoz zot
lopinyon politik. Nou krwar ki se avek sa
bann dimoun onnet e travayan ki nou pei
pou avanse. Annou montre zot plis respe
alavenir.

Montre plis respe pour Seselwa valer

Oli sa larzan Arab?

Seselwa, ouver zot lizye!



Publisher and Editor: Seychelles National Party, Arpent Vert, Mahé. Tel: 22.41.24 Website: www.snpseychelles.sc • Published under licence of Regar Publications

Gard Trafik pou vey ‘Princess’
Depi ki Princess Michel i al lekol
‘International School’, gard trafik i ganny
stasyonnen pou kontrol mouvman trafik tou
le bomaten! E pourtan kot bann lezot lekol
leta e ‘Independent School’, drayver i fer
zot mye san lasistans lapolis. Ki mannyer
eski tou sala i apele? Tou dimoun i annan
drwa swazir kote son zanfan i al lekol, me
kan Mr. Michel i dir nou ki sistenm
ledikasyon leta dan Sesel i meyer dan
lemonn akoz ki i anvoy pour li dan lekol
prive? Omwen i ti devret fer parey Mr. René
e mor avek son boul! Ziska kan eski Mr.
Michel pou kontinyen bat latet Seselwa?

Morgan i fer loperasyon Sengapour
Seselwa in fini war sa bann bat latet. SPPF
i dir sistenm lasante i bon, selman son ban
sef i al deor pour tou keksoz. Minis Morgan
fek retournen sorti fer en pti loperasyon ki ti
kapab ganny fer isi Sesel. Lopital Victoria
pa bon pour li, Sengapour ki bon. Lopital
Victoria i bon zis pour bann Seselwa ordiner
parey ou ek mwan! Bann ipokrit!

Travayer Lasanble oubyen SPPF???
I kler pour tou dimoun ki serten travayer
Lasanble pa pe travay pour sa lenstitsyon,
me ki zot plito la koman korespondan zour-
nal ‘People’. In ler pou vin serye dan sa lan-
drwa! Eski sanmenm sa nouvo ‘mindset’ ki
SPPF i kontan koz lo la? Aranz zot enpe!

Napa sans!!!
Ki pe arive avek zwer? In tap tou pou met
son vwazen ki ti en aktivis SNPdeor dan
son lakaz. La aprezan zafer i sal akoz
madanm osi in ale e rod en lot dimoun!
Problenm tou sala. Son vwazen lot distrikt li
pa oule pey alimoni. Fanm-la pe menase
pou vin rakont tou. Debourye, sankwa
Victoria pou pli pi ki letan IOT i bwi ton!

Kriz menm partou
Fanm MNA ki kontan maltrete in perdi plis
ki 10 kilo e vyeyi par omwen 5an. Pourtan i
ti kontan koz lo lezot. La bononm ki’n ariv
laz retret in pran en pti ‘cleaner’ lanmwatye
son laz e pran lavol. Petet dan repons lo leta
lanasyon i ava partaz sa leksperyans, akoz i
kontan koz lo dimoun! Laroul dan pirog!  

PAS PARTOU

SNP ek dirizan lopozizyon Wavel
Ramkalawan in rezet stement fer
par Prezidan James Michel lo SBC

Dimans swar komkwa SNP  in boykot
lapel pour linite e travay ansanm pour
Sesel. Sa deklarasyon i fo e  pe zis sey kon-
fiz dimoun.

Msye Michel in zis profit par privilez ki i
annan pour adres piblik Seselwa lo televizyon
pour atak lopozisyon. Ankor enn fwa, sa
lensidan i montre ki SBC i zis en zouti politik
pour kanpanny.

SNP i kwar ki son travay dan lopozisyon
i antyerman dan lentere nasyonal e ki in fer
bokou pour anmenn bon sanzman dan Sesel,
enkli sanz Msye Michel li-menm. Laprev se
ki ozordi Msye Michel pe met an pratik tou
bann lide ki SNP in anmennen dan lepase. 

SNP in toultan koopere avek gouvernman
e partisip dan bann komite kot in ganny
demande pour pran par. Par ekzanp, SNP in
nonm son Depite Sekreter Zeneral, Jean-
Francois Ferrari, pour partisip lo komite pour
tem nasyonal sa lannen, dan menm fason ki
lezot zofisye SNP in pran par lo lezot komite
dan lepase.  

An sa ki konsern rankont ant Msye
Michel ek Dirizan Lopozisyon, Msye
Ramkalawan, ki’n ganny apele ‘High Level
Forum’ se Msye Michel ki’n aranz sa bann
miting dan en fason ki fer li pa akseptab pour
Msye Ramkalawan pran par. 

I neseser fer rapel ki Msye Ramkalawan ti
partisip dan de premye rankont avek Msye
Michel, me rapor ki ti sorti lo SBClo sa bann
rankont ti fer ekspre pour detourn sa ki ti

arive. Msye Michel avek SBC ti fer kwar ki
Msye Ramkalawan ti’n donn lanmen fer
dezisyon pour fer monte tarif PUC kan sa ti
fo. Menm apre ki SNPti proteste e demann
en koreksyon, sa pa ti ganny fer dan en fason
satisfezan. Ti kler pour SNP e son dirizan ki
sa bann miting ti pe ganny servi zis pou donn
lenpresyon ki  zot ti pe ankouraz Governman
pour pran bann desizyon ki anmenn soufrans
pour lepep Seselwa. 

Apre sa, Msye Ramkalawan ti ekrir
Prezidan Michel pour dir ki si zot pou annan
sa bann miting, i pou neseser ki zot lo size
kler e akseptab e ki piblik Seselwa i ganny
enformen ekzakteman lo sa ki’n ganny
diskite. Msye Ramkalawan ti propoz trwa
kondisyon neseser.

1. Ki bann pwen ki zot pou diskite i ganny
etabli klerman an avans

2. Ki Msye Ramkalawan i ganny akonpa-
nyen par lezot zofisye SNP ki annan respons-
abilite sa size

3. Ki i kapab enfor pinlik Seselwa lo SBC
lo sa ki’n ganny diskite

Msye Michel ti rezet sa bann propozisyon
e Msye Ramkalawan in war pa apropriye
pour asiste lezot rankont. In fer kler ki i a
kapab asiste zis si i annan en lasirans ki sa
bann miting pou itil e pa pou ganny servi pour
lavantaz politik. 

Antretan, SNP i war sa bann lanons ki
Msye Ramkalawan pa pe asiste High Level
Forum koman en fars. SNP i demande ankor
enn  fwa ki SBC i adopte en latitid endepan-
dan e pa ganny kontrole pour lavantaz zis en
kote politik. 

SNPi rezet lakizasyon Prezidan Michel
SNP in touzour travay dan lentere Sesel. Msye Michel i
dir nou pe boykot kan i pe adopte bann prensip SNP.

W ikenn pase nou’n ganny
ankor en leson lo metod ki
SPPF i konstaman aplike:

ler pou fete e distribye kado, zot pa
enterese pou envit lopozisyon pou
partisipe, me ler zot bezwen dimoun
pou pey lepo kase, zot kriy SNP.

Lafet pour lokazyon ‘Sportsman of
the Year Award” ti en zafer zis SPPF.
Msye Michel ti non Selman anmenn tou
son minis, me i ti osi anmenn son
madanm pou prezant bann pri. Ni en sel
pti lenvitasyon pa ti ganny anvoye kot
lopozisyon. Zot in koste antre zot e zot
in fer zot ta politik dan sa sware.

Me zis detrwa erd’tan apre, nou ti
tann sa menm Michel lo televizyon pe
dir ki bann dirizan lopozisyon pa oule
koste. I ti eksplike ki li i en bon boug
akoz i oule lape ek linite. I ti bliye eksp-
like ki son fason koste se ansousekre
pour li kapab senm dout e fo propagann
lo lopozisyon.

Nou dan SNP, nou repete ki nou pare
pou rod sa linite ki limenm li James
Michel i ti detri an 1977. Nou pare pou
fer li me dan transparans e anba bann
kondisyon ki kler. Nou pa pare pou fer
‘dil’ dan ledo Seselwa. Nou demande ki
Msye i senser dan son lapel pour koste e
ki li-menm i fer en pa pour vin pli pre ek
bann ki i pe apele.

Pou donn pri,
kile lopozisyon
Pou anmenn

pake, koste SNP


